ხარაგაულის მუნიციპალიტეტის საკრებულოს 2015  წლის 7 სექტემბრის რიგგარეშე სხდომის 

                                                            ოქმი #20
დაბა ხარაგაული                                                                                2015 წლის 7 სექტემბერი
სხდომას  თავმჯდომარეობდა საკრებულოს თავმჯდომარე– ი. მაღრაძე

სხდომას ესწრებოდნენ საკრებულოს წევრები: კ.გოგსაძე,   რ. შერგელაშვილი,  გ. ლაცაბიძე, თ. ავალიშვილი, ა. მაჭავარიანი, ქ. ზუმბაძე,  ი.კელენჯერიძე, ვ. თავზარაშვილი, ბ.ფოცხვერაშვილი, ი. ლურსმანაშვილი, ჯ. გამცემლიძე,  გ. გოლუბიანი, ა.ფურცელაძე, მ.ვეფხვაძე, გ. თხელიძე,  ვ. ჭიპაშვილი, მ.ბარბაქაძე, გ. ხიჯაკაძე,  ვ. ტალახაძე,  უ.ბერაძე, თ. კალანდაძე,მ. ტალახაძე,   მ. გელაშვილი, დ. ლურსმანაშვილი,  დ.კიკნაძე, თ. კუპრაძე, ბ. ტალახაძე, ო. გაგოშიძე, გ. გრიგალაშვილი, ნ. ზურაბიანი, ლ. აბაშიძე, მ. ღონღაძე.
 სულ 33  წევრი

სხდომას ასევე ესწრებოდნენ:

ლ. კალანდაძე– საკრებულოს აპარატის უფროსი,
ზ. ორბელაძე – საკრებულოს აპარატის იურისტი
მოწვეული პირები:

კახა გოლუბიანი- მუნიციპალიტეტის გამგეობის ადმინისტრაციულ სამსახურის უფროსი
პეტრე შარიქაძე - მუნიციპალიტეტის გამგეობის ინფრასტრუქტურისა და კეთილმოწყობის სამსახურის მთავარი  სპეციალისტი.
ალექსანდრე ტაბატაძე - მუნიციპალიტეტის გამგეობის ჯანდაცვისა და სოციალური დაცვის სამსახურის განყოფილების უფროსი
საინფორმაციო საშუალებათა წარმომადგენლები:

თ.მაღრაძე, მ. ბურჯალიანი  –ა.ა.ი.პ ,,მოქალაქეთა ჩართულობისა და ინფორმირების ცენტრის“ ჟურნალისტები,
მ. ბაბლიძე - მუნიციპალიტეტის გამგეობის ადმინისტრაციული სამსახურის თანამშრომელი საზოგადოებასთან ურთიერთობის საკითხებში,
ნინო კაპანაძე - გაზეთ ,,ჩემი ხარაგაულის“ ჟურნალისტი.
სხდომის თავმჯდომარემ საკრებულოს წევრებს წარუდგინა  დღის წესრიგი და  შესთავაზა წინადადება კენჭი ეყარათ წარმოდგენილი დღის წესრიგის დამტკიცებისათვის 

  კენჭის ყრაში მონაწილეობას იღებდა საკრებულოს 32 წევრი

მომხრე 32
წინააღმდეგი 0   

დღის წესრიგი მიღებული იქნა ( თან ერთვის).

                                                                დღის  წესრიგი
1.ხარაგაულის მუნიციპალიტეტის საკრებულოს მიერ გაწეული მუშაობის შესახებ                    

  ანგარიში.                                                                                     მომხს: ი. მაღრაძე
2. ფრაქცია,, ნაციონალური მოძრაობის“ მოხსენება  გაწეული მუშაობის შესახებ
                                                                                             მომხს: თ. ავალიშვილი
3.ხარაგაულის მუნიციპალიტეტის საკრებულოს  2015 წლის  4 მაისის # 20   

დადგენილებაში ,,ხარაგაულის მუნიციპალიტეტის ტერიტორიაზე  რეგისტრირებულ  

სოციალურად დაუცველ  და  მძიმე  ეკონომიური  პირობების  მქონე  მოქალაქეებზე  

მატერიალური დახმარების  გაცემის  წესის დამტკიცების შესახებ“ ცვლილების 

შეტანის თაობაზე                                                                                       მომხს:ნ.კიკნაძე
4. ხარაგაულის მუნიციპალიტეტში 2015-2017   წელს რეგიონებში  განსახორციელებელი   პროექტების ფონდიდან დასაფინანსებელი  საპროექტო   წინადადების მოწონების  შესახებ.

                                                                                                                       მომხს: მ.ფხალაძე
 5. ხარაგაულის მუნიციპალიტეტის საკრებულოს წევრთა მიერ ანგარიშების
    ჩაბარების   შესახებ.                                                                                  მომხს: ი.მაღრაძე                       6. ხარაგაულის მუნიციპალიტეტის სოფელ ხუნევში მცხოვრებ ალექსი ლომიძისათვის             

 ფინანსური დახმარების შესახებ                                                            მომხს: გ. თხელიძე
მოისმინეს:   ხარაგაულის   მუნიციპალიტეტის  საკრებულოს თავმჯდომარის ი.მაღრაძის ინფორმაცია საკითხზე -ხარაგაულის მუნიციპალიტეტის საკრებულოს მიერ გაწეული მუშაობის შესახებ ( ანგარიში  თან ერთვის) მან აღნიშნა, მიუხედავად იმისა,  რომ საკრებულოს მიერ გაწეული მუშაობის შესახებ ანგარიში გამოქვეყნებული იქნა აპარატის მიერ მუნიციპალიტეტში მოქმედ ყველა საინფორმაციო საშუალებებში, საჯარო განხილვის მიზნით, სამწუხაროდ საზოგადოებრივი აქტიურობა  საკრებულოს საქმიანობის შეფასების შესახებ არ  იგრძნობოდა.

აზრი გამოთქვეს: 
ვ. ჭიპაშვილმა-  ანგარიში სიტყვა -სიტყვით წავიკითხე, საკრებულოს საქმიანობაში ჩემი წვლილიც არის,მაგრამ სამწუხაროდ, ბიუროს სხდომაზე როდესაც კითხვები გამიჩნდა საკრებულოს თავმჯდომარემ, რატომღაც თავი ადრესატად არ მიიღო და განმეორებით ვსვავ კითხვებს:

- საკონკურსო - საადესტაციო კომისიის საქმიანობის საჯაროობასთან დაკავშირებით . 

-გამგეობის მიერ რომელი  ნორმატიული აქტები არ იქნა წარმოდგენილი.
 -ბიუჯეტის დაგეგმვა, რომ ყოფილიყო უკეთესი თქვენ რა გააკეთეთ ამისათვის სად     გაგვიშვით კვალიფიკაციის ასამაღლებლად მაშინ, როცა  დეპუტატები ხშირად დადიან სხვადასხვა ტრენინგებზე.

საკრებულოს საქმიანობას დადებითად ვაფასებ, კამათი ზოგჯერ ჩხუბშიც გადაიზრდება ხოლმე, მაგრამ მივდივართ სწორ გადაწყვეტილებამდე, ჩვენ ვართ სხვადასხვა პოლიტიკური პარტიის წარმომადგენლები და უნდა ვიკამათოთ ამას თავხედობაში ნუ ჩაგვითვლით.
ი. მაღრაძემ - უპასუხა მის მიმართ ანგარიშთან დაკავშირებით დასმულ შეკითხვებს

საკონკურსო -საადესტაციო კომისიის საქმიანობის საჯაროობასთან დაკავშირებით შემიძლია გიპასუხოთ, რომ კომისიის საქმიანობის შესახებ ინფორმაციის მიღებაში ნამდვილად გვექმნებოდა პრობლემები, რაც შეეხება სამართლებრივ აქტებს, ჩვენ ვინმეს ბრალდებას კი არ ვუყენებთ, არამედ ვამბობთ, რომ არის ხარვეზი და უნდა გამოვასწოროთ, მაგალითისათვის დაგისახელებთ ,,ადგილობრივი გადასახადების შემოღების შესახებ“ დადგენილებას, რაც შეეხება ტრენინგებს კარგი იქნებოდა კონკრეტული დეპუტატები ყოფილიყო დასახელებული ვინც ტრენინგზე იქნა გაგზავნილი ჩემს მიერ ერთად- ერთი შემთხვევა იყო როდესაც ზურაბ ჟვანიას სახელობის სახელმწიფო ადმინისტრირების სკოლაში გავგზავნეთ მიხეილ გელაშვილი იურიდიული, სამანდატო, საპროცედურო საკითხთა და ეთიკის კომისიის თავმჯდომარე, როგორც მაღალმთიანი რეგიონიდან და დაფინანსება არ მოგვიხდენია  ასევე საკრებულოს წევრი ქალბატონები მიწვეულები ვიყავით გენდერულ საკითხებზე და არა საბიუჯეტო საკითხებზე , გპირდებით თუ იქნება ტრენინგები თემატურ საკითხებზე და მიწვეული იქნება საკრებულოს წევრები აუცილებლად  მიგავლინებთ. როგორც საფინანსო-საბიუჯეტო კომისიის თავმჯდომარე გთხოვთ მოაგვაროთ და თუ ბიუჯეტიდან ამის საშუალება იქნება არა მარტო დეპუტატებისათვის,  საკრებულოს აპარატის თანამშრომლებისთვისაც ჩავატარებთ ტრენინგს. დასასრულს მინდა გითხრათ, რომ ერთი წელი არ არის ბევრი და არც ცოტა, რომ საკუთარ შეცდომებზე ვისწავლოთ.
მ. ბარბაქაძემ - აღნიშნა, რომ ის როგორც საკრებულოს წევრი ნამდვილად იღებდა მომაწილეობას გენდერულ საკითხებზე ტრენინგში, რაც შეეხება საკონკურსო - საადესტაციო კომისიის მიერ ინფორმაციის მოწოდებაში პრობლემას,  იმ პერიოდში კომისიას მუშაობა არ ჰქონდა დასრულებული.
ი. კელენჯერიძემ - საკრებულოს საქმიანობის შესახებ ანგარიშს მეორე თვეა ვიხილავთ, კრიტიკა უნდა იყოს კრიტიკული, მაგრამ უნდა აღვნიშნოთ დადებითი პოზიციებიც. 
საკრებულო კვალიფიციური კადრებით არის წარმოდგენილი დეპუტატთა აქტურობა არის და განსაკუთრებით აპარატის საქმიანობა ორგანიზაციულ საკითხებში, მნიშვნელოვანი დოკუმენტია ბიუჯეტი, ინდივიდუალურობა იგრძნობა, ალბათ დეპუტატობის ჩართულობა არის ნაკლები, რის გამოც ირღვევა მიზნობრიობა, ამიტომ აქტიურობა უნდა იყოს მეტი.
ფრაქცია მრეწველები ყურადღებას აქცევს სოფლის მეურნეობის განვითარებას, წინა საკრებულომ ამ მიზნით 30000 ლარი გამოგვიყო, წელს მოვითხოვეთ 50000 ლარი მაგრამ არ იქნა გათვალისწინებული, მიმაჩნია, რომ სოფლის მეურნეობის განვითარებას უფრო მეტი ყურადრება უნდა მივაქციოთ, რა თქმა უნდა საკრებულოს საქმიანობის შეფასება დადებითია უნდა აღინიშნოს აღმასრულებელი ხელისუფლების აქტიური დაინტერესება კიცხის მიწის ნაკვეთის გადმოცემასტან დაკავშირებით.
ი. ლურსმანაშვილმა -  ის,   რომ გამგეობის საქმიანობა გავაკრიტიკეთ ასაღელვებელი არაფერია, მათი საკმიანობის კონტროლი საკრებულოს მოვალეობაა, მათი მუშაობით ჩანს ჩვენი მუშაობაც, არ გვაწყენდა მეტი კრიტიკა გვქონოდა არ გვაწყენდა,  უკეთესი იქნებოდა.

ერთად -ერთი კაცი გამოვიდა ვარლამ ჭიპაშვილი, რომელის დაინტერესება იგრძნობოდა თუმცა რამდენად ვიზიარებ  თუ არ ვიზიარებ მის გამოსვლას ეს  ჩემი საქმეა, უფრო მეტად უნდა ვყოფილიყავით ჩართულები ანგარიშის მომზადებაში. საფინანსო დოკუმენტებთან დაკავშირებით არ შეიძლება ვიყოთ არაკრიტიკულები, უამრავი შენიშვნები შევიტანეთ, ეს დოკუმენტი არ არის იმ დონის, რომ შევაქოთ. რომ არ შევეხმიანეთ გამოქვეყნებულ ინფორმაციას ალბათ დავეთანხმეთ, რა თქმა უნდა შეფასება დადებითია.
ვ. თავზარაშვილი - როდესაც მოვისმინეთ ანგარიში ბიუროს სხდომაზეც ვთქვი და ახლაც ვიმეორებ დამოუკიდებლობასთან დაკავშირებით ნამდვილად დამოუკიდებელი ვარ, საკრებულოს საქმიანობა დადებითად მინდა შევაფასო, ბევრი საკითხები ოპერატიულად და ხარისხიანად იქნა გადაწყვეტილი, დავეთანხმები იურის, რომ მეტი აქტიურობა გვმართებს. 
გ. ლაცაბიძე - საკრებულოს საქმიანობის განხილვას ვახდენთ, რაც უნდა დაარღვიოს საკრებულომ ეს არის ის, რომ ირღვევა საქართველოს კონსტიტუციის 31-ე  მუხლის  მოთხოვნები, მივიღებთ ბიუჯეტს და შემდეგ აღარ ვაწესებთ კონტროლს მის შესრულებაზე.დღევანდელი  საკრებულოს სხდომის დღის წესრიგში არის საკითხი 2015 -2017  წლებში განსახორციელებელი პროექტების მოწონების შესახებ, დავაყენებ საკითხს, რომ შეგვესწავლა ერთ პირთან მოლაპარაკებები გზების შეკეთებასთან დაკავშირებით. რაც შეეხება მოსახლეობის აზრს მათი აზრია, რომ მოსახლეობის თვალის ასახვევად ჩხუბობენ, არაფერი არ კეთდება  და ამის შემდეგ, როგორ  შეიძლება საკრებულოს საქმიანობა შევაფასო დადებითად.
მ.გელაშვილი-საკრებულოს საქმიანობა დადებითად მინდა შევაფასო და მადლობა გადაუხადო საკრებულოს წევრებს აქტიურობისათვის ,აქვე მინდა ჩემი კომისიის მისამართით გამოთქმულ კრიტიკას გამოვეხმაურო, კომისიებში საკრებულოს წევრთა 

კვოტების განსაზღვრის თაობაზე და ვთქვა, რომ პროექტი ამ საკითხთან დაკავშირებით მომზადებულო იყო ჩემს მიერ, მაგრამ არ გასცდა ბიუროს სხდომას.

თ. კალანდაძე -დეპუტატების შრომას უარყოფითად ვერ ჩავთვლით და საკრებულოს საქმიანოდას დადებითად ვაფასებ. ხარვეზები არის მაგალითად 2015 წლის ბიუჯეტის შედგენის დროს მოსახლეობის მოთხოვნების მაქსიმალურად გათვალისწინება ვერ მოხდა, შეცდომა იყო პირველ სხდომაზე ხელფასების მომატებაზე გადაწყვეტილების მიღება.
სხდომის თავმჯდომარემ საკრებულოს წევრებს მადლობა გადაუხადა ანგარიშის მიმართ გამოთქმული მოსაზრებებისათვის და კენჭის ყრაზე დააყენა საკითხი საკრებულოს საქმიანობის  დადებითად შეფასების თაობაზე 
კენჭის ყრაში მონაწილეობას იღებდა საკრებულოს 33 წევრი

მომხრე 30
წინააღმდეგი 3
საკრებულომ  გადაწყვიტა: განკარგულება  მიღებული იქნეს   (თან ერთვის).

კენჭის ყრის შედეგებზე სამანდატო კომისიის ოქმი თან ერთვის
მოისმინეს:ხარაგაულის მუნიციპალიტეტის ფრაქცია ,,ერთიანი ნაციონალური მოძრაობის“ თავმჯდომარის თორნიკე ავალიშვილის მოხსენება საკითხზე - ფრაქცია,, ნაციონალური მოძრაობის“მიერ გაწეული მუშაობის შესახებ (თან ერთვის).
აზრი გამოთქვეს: 
ვ.თავზარაშვილმა- რომელმაც  თავის გამოსვლაში ბრალდებები წაუყენა  ფრაქციის თავმჯდომარეს თ. ავალიშვილს მისი გამგებლად ყოფნის პერიოდში მუნიციპალიტეტში განხორციელებული პროექტების კერძოდ:  ლეღვნ-  ხარაგაულის წყალსადენის რეაბილიტაციასთან დაკავშირებით,კოპიტნარში კედლისა და სპორტდარბაზის მშენებლობებთან დაკავშირებით ასევე შეეხო სოფლის მხარდამჭერი პროგრამით  ტრაქტორისა და ავტობუსის შეძენის საკითხებს, ნათესავების დასაქმების  და სხვა.
მ. ბარბაქაძემ - მან აღნიშნა, რომ მაქათუბანში ხიდი კანონის ფარგლებშია გაკეთებული, საექიმო ამბულატორიაში ძალიან კარგი გარემოა შექმნილი და ხალხი კმაყოფილია ხოლო თქვენი აშენებული ხიდი ხევში უკვე ამორტიზირებულია.
ვ. ჭიპაშვილმა - აღნიშნა, რომ ის უამრავი პროექტი, რაც ჩვენს მუნიციპალიტეტში კეთდება ყველას წინააღმდეგი გამოდიხარ, თქვენს პერიოდში ავტომანქანების შეძენის, გადაცემისა და 
შეკეთების ხარჯებთან  დაკავშირებით ყველა დოკუმენტი მაქვს რა ხარჯებიცაა გაწეული , ასევე იმ პრემიების შესახებ დოკუმენტაცია, რომელიც თქვენი მოღვაწეობის დროს იცემოდა, მომაწოდეს ინფორმაცია, თუმცა არ ვამტკიცებ  გადავამოწმებ,რომ  მამასთანაც კი გქონდათ ხელშეკრულება გაფორმებული შესყიდვების თაობაზე.
თ.ავალიშვილმა- მის მიმართ წაყენებული ყველა ბრალდება უარყო და განაცხადა რომ ის ყველა ბრალდებაზე მოითხოვდა წერილიბით ინფორმაციას მომხსენებლებისაგან, რათა დაემტკიცებინა თავისი სიმართლე. 
სხდომის თავმჯდომარემ საკრებულოს წევრებს წარუდგინა  განკარგულების   პროექტი ფრაქცია,,ნაციონალური მოძრაობის  თავმჯდომარის“ მოხსენების ცნობად მიღების შესახებ.

საკრებულომ  გადაწყვიტა:  განკარგულება  მიღებული იქნეს   (თან ერთვის).

მოისმინეს: ხარაგაულის მუნიციპალიტეტის გამგეობის ჯანდაცვისა და სოციალური დაცვის სამსახურის განყოფილების უფროსის ალექსანდრე ტაბატაძის ინფორმაცია საკითხზე-ხარაგაულის მუნიციპალიტეტის საკრებულოს  2015 წლის  4 მაისის # 20   

დადგენილებაში ,,ხარაგაულის მუნიციპალიტეტის ტერიტორიაზე  რეგისტრირებულ  
სოციალურად დაუცველ  და  მძიმე  ეკონომიური  პირობების  მქონე  მოქალაქეებზე  
მატერიალური დახმარების  გაცემის  წესის დამტკიცების შესახებ“ ცვლილების 
შეტანის თაობაზე, მან საკრებულოს წევრებს გააცნო დადგენილების პროექტი ,რომელიც ითვალისწინებდა ხარაგაულის მუნიციპალიტეტში რეგისტრირებული მოქალაქეებისათვის C ჰეპატიტის მართვის სახელმწიფო პროგრამაში ჩართვის მიზნით დაავადებულ პირებისათვის  მკურნალობის ტაქტიკის განსაზღვრისათვის საჭირო კვლევების დაფინანსებას სახელმწიფო პროგრამაში ჩართვამდე,
აზრი გამოთქვეს: 
ბ. ფოცხვერაშვილმა, ა. ფურცელაძემ,  რომელმაც აღნიშნეს, რომ   C ჰეპატიტის  კვლევებისათვის მომხსენებლის მიერ განსაზღვრული თანხა და მისი  დაფინანსების წარმოდგენილი პროცენტი საჭიროებს დაზუსტებას იმის გამო, რომ საკრებულომ არ მიიღოს ისეთი გადაწყვეტილება, რომლის დაფინანსებაც შეუძლებელი იქნება მუნიციპალიტეტის ბიუჯეტისათვის

სხდომის თავმჯდომარემ საკრებულოს წევრებს შესთავაზე წინადადება საკითხი მოხსნილიყო განხილვიდან  საკრებულოს წევრთა მიერ დასმული წინადადების შესაბამისად 
დადგენილების პროექტის შესაბამისობაში მოყვანამდე  და კენჭის ყრაზე დააყენა აღნიშნული წინადადება.
კენჭის ყრაში მონაწილეობას იღებდა 32 წევრი

მომხრე 32
წინააღმდეგი  0
საკრებულომ  გადაწყვიტა:  დადგენილება დაუბრუნდეს გამგეობას დასრულყოფილების მიზნით 

კენჭის ყრის შედეგებზე სამანდატო კომისიის ოქმი თან ერთვის

მოისმინეს: ხარაგაულის მუნიციპალიტეტის  გამგეობის ინფრასტრუქტურისა და კეთილმოწყობის სამსახურის მთავარი  სპეციალისტის პეტრე შარიქაძის ინფორმაცია საკითხზე - ხარაგაულის მუნიციპალიტეტში 2015-2017   წელს რეგიონებში განსახორციელებელი   პროექტების ფონდიდან დასაფინანსებელი  საპროექტო   წინადადების მოწონების  შესახებ( თან ერთვის).
აზრი გამოთქვეს: საკრებულოს წევრებმა, რომლებმაც მხარი დაუჭირეს წარმოდგენილ საპროექტო წინადადებას.

სხდომის თავმჯდომარემ საკრებულოს წევრებს წარუდგინა  განკარგულების    პროექტი აღნიშნულ საკითხზე  და კენჭის ყრაზე დააყენა საკითხი

კენჭის ყრაში მონაწილეობას იღებდა  27 წევრი

მომხრე 26
წინააღმდეგი  1
საკრებულომ  გადაწყვიტა:  განკარგულება  მიღებული იქნეს   (თან ერთვის).

კენჭის ყრის შედეგებზე სამანდატო კომისიის ოქმი თან ერთვის
მოისმინეს: ხარაგაულის მუნიციპალიტეტის  საკრებულოს სამანდატო, საპროცედურო საკითხთა და ეთიკის კომისიის თავმჯდომარის ინფორმაცია საკითზხე -. ხარაგაულის მუნიციპალიტეტის საკრებულოს წევრთა მიერ ანგარიშების ჩაბარების   შესახებ მან საკრებულოს წევრებს გააცნო საკრებულოს დებულების (რეგლამენტის)  131 მუხლის მოთხოვნები საკრებულოს წევრის ანგარიშის ჩაბარებასთან დაკავშირებით. 
აზრი გამოთქვეს:  
ვ.ჭიპაშვილმა - რომელმაც აღნიშნა, რომ მან უკვე ჩააბარა ანგარიში ამომრჩევლებს.

ლ. აბაშიძემ   - რომელმაც ასევე აღნიშნა, რომ მან უკვე ჩააბარა ანგარიში ამომრჩევლებს. 
საკრებულოს წევრთა მიერ  არაერთგვაროვანი დამოკიდებულება გამოიკვეთა რეგლამენტის                                                                                         

131 მუხლის მე-3 პუნქტთან დაკავშირებით ,, საკრებულოს წევრის ანგარიშს ესწრება საკრებულოს თავმჯდომარე და/ან საკრებულოს თავმჯდომარის მოადგილე, აგრეთვე 
საკრებულოს იმ ფრაქციის თავმჯდომარე, რომელ ფრაქციასაც წარმოადგენს საკრებულოს წევრი“
ი. მაღრაძემ -  რომელმაც საკრებულოს წევრებს განუმარტა , რომ საქართველოს ორგანულ კანონში ,,ადგილობრივი თვითმმართველობის კოდექსში“ შეტანილი ცვლილების 
შესაბამისად, რომელიც  მიმდინარე წლის 4 აგვისტოს შევიდა ძალაში საკრებულოს წევრს 
ევალება ანგარიში ჩააბაროს ამომრჩეველს  1 ნოემბრამდე,  მანვე საკრებულოს წევრებს შესთავაზა წინადადება იმის გამო, რომ კომისიის მიერ საკითხი არასრულყოფილად იქნა წარმოდგენილი მოიხსნას განხილვიდან  და ბიუროს უახლოეს სხდომაზე დაუბრუნდეთ მასზე მსჯელობას. 
სხდომის თავმჯდომარემ საკრებულოს წევრებს შესთავაზე წინადადება საკითხი მოხსნილიყო განხილვიდან  და კენჭის ყრაზე დააყენა აღნიშნული წინადადება.
კენჭის ყრაში მონაწილეობას იღებდა 23 წევრი

მომხრე 22
წინააღმდეგი  1
მოისმინეს: ხარაგაულის მუნიციპალიტეტის საკრებულოს ჯანდაცვისა და სოციალურ საკითხთა კომისიის თავმჯდომარის გ. თხელიძის ინფორმაცია საკითხზე -  ხარაგაულის მუნიციპალიტეტის სოფელ ხუნევში მცხოვრებ ალექსი ლომიძისათვის   ფინანსური დახმარების შესახებ ( თან ერთვის). მან აღნიშნა, რომ საკითხი განიხილა კომისიის სხდომაზე, სხდომას ესწრებოდნენ გამგეობის წარმომადგენლები და იურისტები, მართალია ,მთლად კანონის ჩარჩოში არ ჯდება მაგრამ მოქალაქის მძიმე მდგომარეობიდან გამომდინარე კომისიამ მიიღო დადებითი გადაწყვეტილება.
აზრი გამოთქვეს: 
ვ.ჭიპაშვილმა, რომელმაც აღნიშნა, რომ საკითხი განიხილა კომისიის სხდომაზე, კომისიამ მიზანშეწონილად  ჩათვალა განსაკუთრებული გარემოებების გათვალისწინებით გამონაკლისის დაშვება, მთავარია სამართლებრივად სწორი იყოს ეს გადაწყვეტილება.
კომისიამ ხმათა უმრავლესობით გასცა დადებითი დასკვნა აღნიშნულ პროექტზე.

საკრებულოს წევრებს ასევე გეაცნო საკრებულოს აპარატის იურისტის დასკვნა აღნიშნულ პროექტზე
სხდომის თავმჯდომარემ საკრებულოს წევრებს წარუდგინა  განკარგულების    პროექტი აღნიშნულ საკითხზე  და კენჭის ყრაზე დააყენა საკითხი

კენჭის ყრაში მონაწილეობას იღებდა  23 წევრი

მომხრე 22
წინააღმდეგი  1
საკრებულომ  გადაწყვიტა:  განკარგულება  მიღებული იქნეს   (თან ერთვის).

კენჭის ყრის შედეგებზე სამანდატო კომისიის ოქმი თან ერთვის

სხდომის დღის წესრიგით გათვალისწინებულ სხვადასხვა საკითხებზე გამოვიდნენ საკრებულოს წევრები:

გ. ლაცაბიძე -  საკრებულოში მოქმედ  ,,ფიზიკური და კერძო სამართლის იურიდიული პირების მფლობელობაში ( სარგებლობაში) არსებულ მიწის ნაკვეთებზე საკუთრების ამღიარებელ მუდმივმოქმედ კომისიაში მოქალაქეთა მიერ წარმოსადგენ საკადასტრო აზომვით ნახაზში ხშის შემთხვევაში არის გადაფარვა, რისი გასწორებაც მოქალაქეებს   დამატებით ხარჯს აკისრებს იქნება გვემსჯელა და დაგვესვა საკითხი  შესაბამის 
სამინისტროს წინაშე აღნიშნული ხარვეზის გამოსწორებისათვის ან მოქალაქე განთავისუფლდეს განმეორებითი გადასახადელისაგან.

თ.კალანდაძე - სოფლებში უბნების მიხედვით მოსახლეობა განიცდის სასმელი წყლის პრობლემებს, იქნებ ბიუჯეტში გაგვეთვალისწინებია თანხები წყლის საძიებო სამუშაოების ჩასატარებლად.

დ. კიკნაძე- როგორც ვიცით  14 სექტემბერს იწყება სწავლა ჩვენს სკოლებში, ვიცით, რომ მოსახლეობის 70 % სოციალურად დაუცველია და ბავშვების სკოლისათვის მოსამზადებლად ექმნებათ პრობლემები, ამიტომ ვაცხადებთ აქციას,  მოგიწოდებთ საკრებულოს დაგვიჭიროთ მხარი და მიღოთ მონაწილეობა რა საშუალებაც გექნებათ (ტანსაცმელი, ფეხსაცმელი  და სხვა) შეგროვებაში, რომელიც ჩვენს მიერ გადაეცემა სოციალურად დაუცველ ოჯახებში მცხოვრებ  ბავშვებს.
ი. ლურსმანაშვილი - უკვე აუტანელი ხდება საგზაო წესების დარღვევის ფაქტები, ღამის საათებში მანქანების ღმუილი, სიგნალიზაციის ჩართვა, ირღვევა მოსახლეობის მყუდროება, იქნებ განვახორციელოთ რაიმე ღონისძიება პოლიციის ხელმძღვანელობისა და მუნიციპალიტეტის პირველი პირების მონაწილეობით აღნიშნული პრობლემის აღმოსაფხვრელად.

ვ. ჭიპაშვილმა - განვიხილოთ წინადადება 70%-იანი გრანტის მფლობელი პირველი კურსელებისათვის 200-200 ლარის გაცემის საკითხზე, რამდენადაც ინფორმაციას ვფლობ სულ 3 ასეთი სტუდენტია.
სხდომის დღის წესრიგით გათვალისწინებული საკითხები ამოიწურა და სხდომა დამთავრებულად გამოცხადდა.

საკრებულოს თავმჯდომარე                                        ინგა მაღრაძე

